
చ. బలియుఁడు గోలకొండకు న బాబట యొక్కరుఁ డల్లి ఖాను డు

    జ్వలమతిశాలి వానికడ • కొయ్యనఁ బంపిరి  బుడ్తకీసువా

    రలు పనిచెప్పి యయ్యువక రత్నము నచ్చటఁ గార్యధుర్యతా

    లలితత నొక్క భూమిసుర రాజకుమారికఁ బెండ్లియై వెసన్  ||






-: దాసు గం గ రా జ మం త్రి ప్ర భా వ ము:-






ఉ.  ఆ రఘునాయకుండు పునరాగమనం బొనరించె వేడుకన్  

    దూరుపువార్జి తీరమునఁ • దోరపు బందరువీటికిన్  మహో

    దారుని బుద్ధిసారు నిగత శ్రుతిపారకుమారుఁ బాండితీ

    శూరుని గంగరాట్సచివ  సూరునిఁ గాంచెను దత్పరంబునన్  ||



ఉ. రెండవ గంగరా జతడరివ్రజజేతృత నూజవీటికిన్ 

    దండపతిప్రమేయపరతం జని యా  నృపవర్యుచేత మా 

    న్యుండయి తాన కోరెనట • యూరట నాత్మనివాసయోగ్య మొ

    క్కండట పత్ర పుష్పతృణకాష్ఠజలాన్విత మాశ యల్పమే ||



క.  పంటంగోరడు బహుజనులుంటం దలఁపండు పొదల నూసడములు గో

    రంటలు బాపట పచ్చిక | కుంటలనుం గంగరాజు • కోరిన యూరే ||






-: అట్లూరు గ్రామోత్పత్తి :-







తే.గీ. గురజగ్రామము దరి నొక్క కొంపయైన లేని యడవి  నొసంగె  భూ జాని యపుడు 

   పదియు రెండగు టంకముల్  పన్నుగట్టి | యూరికరణాలగుచు మీర లుండుఁ డనుచు 






-:దాసు సుం ద ర రా మ మం త్రి  ప్ర భా వ ము:-







తే.గీ. అల్లిఖానుఁడు గోల్కొండ • కధిపు డగుట | పేరు బెట్టిరి  దాని కల్లూరటంచు

    గంగరాజున కాత్మజుల్ • కలరు మువురు  | మధ్యముండు  సుందరరామ మంత్రి యయ్యె||



ఆ.వె. నూజవీటిలోని  రాజిచ్చె మాన్యంబు , వెదురుపావులూర • ముద మెలర్ప

    దాని నిపుడు బంధు ధర్మంబు పేరిమి | శంకరాన్వయులు పొసంగ విండ్రు ||



తే.గీ ఆల్లి నగరంబు ఖానుకొల్లపుడు పుట్టె  నని తలంచెద రల్లూరి • కనతిదూర 

   మందు పశ్చిమభాగోర్వి • నతిశయిల్లుచుండు వరుసను నయ్యూళ్లు  రెండు నేడు "



క. సుందరరాముని కొడు కతి | సుందరుడని యెంచి సకల శోభనగుణముల్

   గందుమని యిడిరి బుధు లా నందంబున గంగరాజు • నామము వేడ్కన్ ||

		 ఈ పేజీలో చివరి మార్పు 26 సెప్టెంబరు 2021న 03:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

